1.a DIMANĈO DE KARESMO
(Homilio de mons. Giovanni Balconi, 21/02/2015)
La Diablo klopodas deigi nin de la Sinjoro. 
Ĉi tion signifas la nomo:  Diablo = διάβάλλω 




= disigi 




= deigi 




= malproksimigi.
Se vi hakas la radikojn, la arbo sekiĝas kaj mortas.
Se vi deiĝas de la Sinjoro, via animo velkas kaj perdas vivpovon.
La diablo ĉi tion faris kun Adam kaj Eva kaj sukcesis;
li tentis Jesuon kaj estis venkito.
Li klopodas kun ni


kaj ni?
Ĉi tia estas la demando, kiun ni devus fari al ni mem ĉe tiu evangelia paĝo.
Kontraŭ la spiro varma kaj pasia de Dio, 
ni lasas nin konkeri de la malvarma blovado de la Diablo.
Li blovas sur niajn sentojn
trivas nian volon,
distordas la veron.
En sia katekismo, la sankta pastro de Ars skribas:
“La forta militisto ne timas la batalon.
Sammaniere la Kristano ne devas timi la tenton.
Ĉiuj soldatoj estas lertaj, kiam ili estas en la kazerno;
tamen dum la batalo distingiĝas la kuraĝaj el la malkuraĝaj”.
La Karesmo estas forta tempo.
En la preĝo pli abunda,
en la fasto,
en la agadoj de la karitato
ni pliigas niajn fortojn.
Kiam ni nin sentas apatiaj,
sendecidaj en la decidoj,
kiam mallaŭtiĝas nia spirita entuziasmo,
kiam malpliiĝas la ĝojo de nia fido,
tiam ni devas atenti kaj kuri ĝis Jesuo
por esti ĉirkaŭbrakataj de li.
La plej granda tento estas pensi havi nenion.
Se ni volas esti pilgrimuloj de la ĉielo,
ni devas plen-plenigi nian sakon de ĉielaĵoj.
Dum la tempo de la rikolto,
la kamparano ellitiĝas ĉe la sunleviĝo,
laboras la tutan tagon kaj ne plendas, 
ĉar li kolektas la fruktojn de sia laboro.
Ni devas elprovi nian liberecon.
Ankaŭ Dostoevskij diris ĉi tion en la parabolo de la Granda Inkvizitoro.
Kion riproĉas al Jesuo la inkvizitoro?
Al li li diras:
vi donis al la homoj la liberecon.
Vi fidis je ili.
Tamen, ĉu vi opinias, ke ĉiuj estimas la liberecon?
Ĉu la vojo ĝis la paradizo estas malfacila?
Sankta Benedikto diras la kontraŭon.
Komence,
kiam vi komencas vivi la spiritecon,
vi trovas survoje ŝtonojn,


stumblejojn,
tamen ju pli vi altiĝas, des pli la vojo fariĝas facila kaj bela.
Imagu nin promenantajn meze de la rododendroj de la graco,

de la floroj

kaj de la rozoj
kiujn la Virgulino Maria ekflorigas.
Ni promenadas kune kun la anĝeloj kaj la sanktuloj.
La Eklezio estas Communio Sanktorum,
memorigas al ni Papo Francisko en la letero de Karesmo.
La Eklezio estas Communio Sanktorum
ĉar en ĝi partoprenas la sanktuloj, 
sed ankaŭ ĝi estas komuneco de sanktaĵoj:
la amo de la Sinjoro revelaciita en Kristo kaj ĉiuj liaj donacoj.
Inter ili estas ankaŭ tiuj, kiuj respondas al lia amo.
Iu sanktulo pasis ĉe monaĥejo. 
Li vidis plurajn diablojn maloportunantajn la monaĥojn, 
sed li ne klopodis ilin forigi.
Poste li pasis ĉe urbo kaj vidis ununuran diablon sidantan kun interkrucitaj brakoj.
La sanktulo demandis lin: kial vi estas sola por granda urbo, 
dum pluraj diabloj turmentas malmultajn monaĥojn?
La diablo respondis, ke li sola sufiĉas,
ĉar li akceptis la flankon malfortan de tiuj, kiuj estas emaj al la malamo,

al la ebrieco,

al la aroganteco,

al la vantemo
kaj tuj li akiris sian celon.
Ĉe la monaĥoj la diabloj perdis tempon kaj nenion akiris.
Al Jesuo la diablo ordonis, ke la ŝtonoj fariĝu panoj,
kaj ke la homoj havu manĝaĵon sen laciĝo.
Kvankam Moseo elfluigis akvon el la roko kaj ĉiuj trinkis,
kial vi ne donas panon sen page?
Hodiaŭ la problemo ne konsistas en havi panon, 
sed en la volo ĝin distribui kaj kunpartigi.
Poste la diablo petis de Jesuo, ke li utiligu mirigaĵojn.
Ĵetu vin malsupren de la pinto de la templo
kaj la homoj diros mirplenaj: diable!
Kion diris la ĉefpastroj al Jesuo alkroĉita sur la kruco?
Descendu de la kruco, kaj ni kredos al vi.
Sed la vojo de Jesuo estas la kalvario.
Jesuo fariĝis malriĉa, la plej malriĉa el la malriĉuloj:
li servis, ne estis servita.
La tria tento estas la plej diabla:
servu min,
adoru min, kaj mi donos al vi ĉion, kion vi vidas.
Faust de Goethe ektraktis kun la diablo por havi multan ŝancon.
Tamen, ĉu li estis feliĉa?
Ofte ni ne rememoras pri la Sinjoro;
ni ne havas tempon,
ni devas labori.
Se ni rektigas nian vojon, kaj se ni direktas ĝin ĝis la ĉielo, 
ĉu vi ne promenadas ĝis la ĉielo?
Se sur via tablo estas la pano por vi kaj por viaj filoj, 
kial vi ne memoras danki la Ŝinjoron?
Ni estas kiel ŝipo en la maro. Kion rigardas la ŝipo?
Ĉu la hundojn?
Ĉu la venton?
Ĉu eble ĝi ne rigardas la itineron


kaj la busolon de deklino?

